
Heinrich, Kénig von B6hmen und Polen, sichert den in seinen Landen reisenden
Birgern von Augsburg Schutz und Schirm zu.

Der ist geben ze Brixen, do man zalt von Cristes gebu/e/rt driuzehen hundert und
eins und zweinzik jar, dez phintztags nach sand Andres tag

Heinrich, Kdnig von B6hmen und Polen, sichert den in seinen Landen reisenden
Birgern von Augsburg Schutz und Schirm zu.

Wir Heinrich von gots gnaden chunik ze Beheim und ze Polan, hertzog in Chernden
und graf ze Tyrol, veriehen und tuen chunt an disem offen brief allen den die in
sehent oder lesen horent, daz wir die erbern weisen leut die purger der stat ze
Augspurg gemeynlich von sunder gnad und gunst die wir zu/e/ in haben ewichlich in
unser gnade und sicherheit genomen haben, die weil sis gen uns nicht verwu/e/
rchend, in unseriu land und darauz frylich und sicherlich ze varen in unserm scherme.
Und sichern si auch fu/e/r phanttung von der chu/e/nige dienst. Und were aber daz ir
dheiner einen chauf in unsern landen auz neme oder taet den er nicht vergulte,
darumb sol dhein ander purger auf gehabt noch gephent werden; und sol man dem
selbscholen darumb nach varen. Und darv/e/ber ze einem urchu/e/nd und ze einer
bestaeticheit diser vorgeschriben gnaden geben wir in disen brief versigelten mit
unserm hangendem insigel. (...)

